
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
S8 মানিক রচনাসমগ্ৰ
সকাল সকাল আপিস থেকে বেরিয়ে তোমায় একেবারে তুলে নিয়ে আসব বাড়ি থেকে। ঠিকানাটা কি তোমার ?
নামকরা হােটেলের সাহায্যে বন্ধুর কাছে মর্যাদা বাড়ানোর সাধ পচিয়া গিয়াছিল। একটু লজ্জার সঙ্গেই মোহন হােটেলের নামটা উচ্চারণ করিল।
হোটেল ? চিন্ময় আশ্চর্য হইয়া গেল। আমি ভাবছিলাম, তোমার কোনো আত্মীয়ের বাড়ি উঠেছ। বুঝি । কিন্তু ও হােটেল কেন, কলকাতায় আর হােটেল খুঁজে পেলে না ? দশগুণ বেশি চার্জ দিয়ে ওখানে উঠবার মানে ?
মোটে দু-চার দিনের জন্য কিনাদু-চার দিনের জন্য মিছিমিছি টাকা নষ্ট করার কোনো মানে হয় ? এক কাজ করো তুমি, ও বেলাই হােটেলের বিল চুকিয়ে দিয়ে সটান আমার এখানে চলে এসো।
চিন্ময় একটু হাসিল । হোটেলের মতো আরামে অবশ্য থাকতে পারবে না, তবে আমি যখন আছি, তুমিও থাকতে পারবে। আশা করছি।
মোহন হঠাৎ কোনো জবাব দিতে পারিল না। এ বাড়িতে দু-চারদিন বাস করার কথা ভাবিতেও তার ভয় হয়।
সত্যই ভয় হয় ! দেখা করিতে আসিয়া দু-চার ঘণ্টা কাটাইয়া যাওয়া এক কথা কিন্তু চব্বিশ ঘণ্টা বাস করা ! দু-চার ঘণ্টা সোফায় শুধু বসিয়া থাকিতে হয়, মুখে শুধু বলিতে হয় কথা। অতিথি হইয়া চব্বিশ ঘণ্টা বাড়িতে বাস করা তো সে রকম সহজ ব্যাপার নয়। পদে পদে তার গ্ৰাম্যতা ও অসভ্যতা ধরা পড়িতে থাকিবে, বাড়ির চাকর দাসীরাও বুঝিতে বাকি থাকিবে না। আধুনিক সভ্য পরিবারে বাস করিতে সে একেবারেই অভ্যস্ত নয়।
কাল চলে যাচ্ছি, একবেলার জন্য হাঙ্গামা করে কি হবে ? চিন্ময়ের বাড়িতে বাস করার বিপদকে বরণ করার চেয়ে দেশে পালানোও ভালো। অবশ্য, কালই যে যাইতে হইবে এমন কোনো কথা নাই। যাওয়া ঠিক করিয়াও মানুষ অনেক ছুতায় যাত্রা পিছাইয়া দিতে পারে ।
চিন্ময় সায় দিয়া বলিল, না, কাল যদি চলে যাও, তবে আর হাঙ্গামা করে লাভ নেই! কিন্তু তুমি কলকাতা এসেছি কেন তা তো বললে না ?
মোহন বলে, চিন্ময় শুনিয়া যায়। শুনিতে শুনিতে এমন মুখের ভাব হয় চিন্ময়ের, বন্ধু যেন
সাধ করে দেশের বাড়ি ঘর ছেড়ে এসে তুমি কলকাতায় বাড়ি ভাড়া করে থাকতে চাও ? এখনকার মতো বাড়ি ভাড়া নেব। তারপর দেখেশুনে কিছু জমি কিনে একটা বাড়ি করবার ইচ্ছা আছে। ঠিক সবিস্ময়ে বন্ধুর মুখের দিকে চাহিয়া চিন্ময় বলে, তুমি পাগল হয়ে গেছ মোহন। তোমার মাথার
নেই।
চিন্ময়ও সন্ধ্যাকে ডাকিয়া পাঠায় নাই, সন্ধ্যাও খবর পাইয়া আপনা হইতে উকি দিয়া যায় নাই।
সন্ধ্যার কথাটা মোহনকেই উল্লেখ করিতে হইল, তার শহরবাসের পরিকল্পনা সম্পর্কে চিন্ময়ের সঙ্গে আলোচনা ও তর্কের পর বিদায় নেওয়ার সময়। সেই পুরাতন তর্ক, কলেজ জীবনে প্রতিদিন

		 এই পাতা শেষ সম্পাদিত হয়েছে ১৮:৩৯টার সময়, ২৮ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

